
Zertan datza proba?

Bihotza ultrasoinuekin bistaratzean datza, bihotzak azkarrago eta intentsitate handiagoarekin taupada
egin dezan medikazio bat ematen den bitartean.

Nola etorri behar dut probara?

EZ duzu elikagai solidorik jan behar azterketa aurreko bi orduetan. Proba eskatu duen medikuak
adieraziko dizu ohiko medikazioa hartu behar duzun ala testa egin aurretik hartzeari utzi behar diozun.

Proba non egingo didate?

Arabako Unibertsitate Ospitaleko Txagorritxu egoitzako 5. solairuan; edo Kanpoko Kontsultetako
eraikineko 3. solairuan, kardiologia-kontsultan.

Proba nola egingo didate?

Ohatila batean etzanda egongo zara, bularra agerian. Erizainak zain-hodi bat jarriko dizu serumarekin
besoan. Ondoren, kabledun eranskailuak jarriko dizkizute bularrean, azterketan zehar
elektrokardiograma ikusteko. Era berean, presio arteriala hartzeko mahuka bat jarriko dizute ezkerreko
besoan.

Zenbait erregistro egingo dizkizute farmakoa (Dobutamina) zain-hodiaren bitartez ematen dizuten
bitartean.

Segundo batzuetan zehar, aurpegiko inurritzea, aurpegian beroa, zorabioa, nekea edo palpitazioak
nabaritu ditzakezu. Bularraldeko mina ere ager daiteke.

Azterketak 45 minutu inguru iraungo du.

Zer egin behar dut probaren ondoren?
Bizitza normala egin dezakezu, eta behar baduzu, zure eguneroko laneko edo etxeko zereginetara itzuli.

Probaren emaitza zure historia klinikoari erantsiko zaio.

Noiz berrikusia: 2017ko uztaila POIO-KARDIOLOGIA-0O3
Informazio gehiago nahi izanez gero, lasai galdetu zutaz arduratzen diren profesionalei.

